
Хъуысы зарæг «Мæ Иры фæсивæд».

Амонæг:   Абон мах бæрæг кæнæм ирон аив литературæ æмæ литературон æвзагæн бындур чи сæвæрдта, хæххон мæгуыр фæллойгæнæг адæмы сæрвæлтау сау айнæджы рындзыл мыдадзы цырагъау чи басыгъд, уыцы сæрибаруарзаг Къостайы райгуырæн бон.
(Хъуысы ирон мелодии)

Амонæг:  Нары хъæу. Адæймаг æм куы фæцæйхæццæ кæны, уæд йæ цæстыты раз сысты диссаджы рæсугъд хæххон нывтæ. Фæлæ уыцы рæсугъд æрдзы фарсмæ адæймаг рагон хæххон уарды æвдисæнтæ куы ауыны – чысыл тъæпæнсæр хæдзæрттæ æмæ зæронд мæсгуыты хæлддзæгтæ – уæд йæ зæрдæ бынтон ныммæгуыр вæййы. Куыд цæрдысты ам, хохы цъуппыл, адæм, цæмæй цардысты, куы нæ йæм фæндаг нывыл уыди, куы нæ хæхтæн сæхи мидæг царды фæрæз уыди.

Æмдзæвгæ «Мæгуыры зæрдæ».
Амонæг:   Адæймаг дисыл бафты, Къостайы æнахуыр æрттиваг курдиат ацы хæхты  хсæн кæй сæвзæрди, ууыл. Ам райгуырд Къоста 1859 азы 15 октябры. Ам арвыста йæ сывæллоны бонтæ, ам фыццаг хатт фехъуыста ирон адæмон зарджытæ æмæ таурæгътæ, ам федта магуыр хæххон адæмы цард, ам сын фыццаг хатт фехъуыста сæ хъæрзын.  

Æмдзæвгæ «Ракæс»

Зарæг «Додой».
Амонæг:  Къоста бирæ хæттыты баййæфта æфхæрд йæ тохы фæдыл, уæддæр поэт æууæндыд рухс фидæныл. Æмбарста, æрмæст æмдзæвгæ æмæ зарджытæй нæ, фæлæ тохæй кæй хъæуы сæрибардзинад агурын.

 Æмдзæвгæ «Балцы зарæг».
Амонæг:   Къостайы зæрдæйы зынаргъдæр æмæ уарзондæр фæлгонц уыд йæ мады фæлгонц. Кæд æй хъуыды нæ кодта, уæддæр дзы бирæ хорз хабæрттæ фехъуыста, чи йæ зыдта, уыдонæй. Йæ фæлгонц цард йæ сæнтты æнкъардта йæ царды фæстаг бонты онг.
Æмдзæвгæ «Нет, тебя уж никто не заменит...»
Амонæг:     Къостайы сфæлдыстады стыр бынат ахсы уарзондзинады темæ. Куыд зонæм, афтæмæй Къостайæн нæ бантыст бинонтæ æрхæссын, йæ цард арвыста иунæгæй, фæлæ Къоста зыдта æгæрон уарзтæй уарзын.

 Æмдзæвгæтæ «Прости» «Портрет».
Амонæг:  Къостайы уарзон чызг, Цæлыккаты Анна, нæ бамбæрста поэты уарзондзинад. Уый фæдыл Къоста фыста. 

Æмдзæвгæтæ «Благодарю тебя за искреннее слово, - …»

«Ты вправе смеяться…»

Амонæг:   Кæд Къоста æмбæрста  Аннæ йæм æрмæст хæлары цæстæй кæсы, уæддæр æм йæ писмоты æдзур фыста йе 'стыр уарзондзинады тыххæй.
Хыуысы лирикон мелодии.

Нæлгоймаджы хъæлæс:


«Æз уарзгæ кæнын æмæ мæ уымæ гæсгæ фæнды, уымæ гæсгæ сæ домын, цæмæй уыцы уарзон адæймаг æппынæдзух мемæ уа, алы сахат, алы минут йæ уындæй мæхи рæвдауон…
   Ард дын хæрын, дæ хъуыдытæ мын æргомæй куы зæгъой, уæд цыфæнды зын бауромæн куы уой, уæддæр дæ бузныгæй уæлдай хъаст нæ рæкæндзынæн. Баууæнд мыл, - æз мæхæдæг цы дæн, уый хорз зонын. Ницы мын бахай кодта  хъысмæт, - нæ дæр æрыгондзинад, нæ дæр бæллиццон карьерæ. Мæгуыр ирон кусæг лæг уæвгæйæ, æз ахæм къахдзæф акæнынмæ мæ ныфс æрмæстдæр уымæн хæссын, æмæ æз æнæкæрон бирæ уарзын дæу, - мæхи хуызæн мæгуыр, фæллойгæнæг ирон сылгоймаджы…»
Зарæг «Мæ хуры хай Рæсугъд чызгай…»

Амонæг:    Хетæгкаты Къостайæн уыд бирæ зонгæ чызджытæ,         фæлæ Къоста йæхи хуызæн æмтохгæнæг сылгоймагыл нæ сæмбæлд, кæд æмæ йæхæдæг сæйрагдæр ахоссаг уыдта йæ материалон уавæр.

Уый фыста: «Главная причина, конечно, моя материальная необеспеченность. Найти охотницу делить со мною такую честь нелегко».
Æмдзæвгæ «Расстаться не трудно…»

Амонæг:    Къоста царды тæккæ бæрзонддæр æвæрдта адæмы уарзын, кусын, царды рæстдзинад. Йæ фыстæджы Аннæмæ фыста:
Нæлгоймаджы хъæлæс:


«Эхх, Анна Александровна! Дæуæн циу..? Ды нырма æрыгон дæ, цардбæллон, дæ тæккæ тыхыл. Ды нырма нæма зоныс, адæймаджы цæсгом æмæ царды æцæгдзинад куыд фæныхæвæрд вæййынц, уый. Æз дæм хæлæг кæнын. Додойаг дæ сæр, уыцы хæларзæрдæ æмæ курдиатыл царды мæнгарддзинæдтæ куы фæуæлахиз уой, уæд. Æнæкæрон уарзтæй уарз адæмы. Сахуыр кæн ууыл дæхи, æмæ уæд дæуæй амондджындæр ничи уыдзæн зæххыл.»
Амонæг:   Адæмы уарзын Къостайæн уыд йæ царды нысан æмæ йæм цыд йæ царды фæстаг бонтæм. Уымæн нæу рох Къоста Иры дзыллæйæ, йæ цард кæмæн не 'вгъау кодта, уыцы адæмæй.
